
President vun der Chamber

| FRAKTIOUN

Létzebuerg, den 28. Januar 2022

Har President,

Esou wéi den Artikel 80 vum Chambersreglement et virgesdit, bieden ech lech, dés
parlamentaresch Fro un den Har Minister fir Educatioun, Kandheet a Jugend weider ze
leeden.

Duerch déi aktuell Pandemie an déi héich Infektiounszuele bei de Schoulkanner hu sech
generell d’Aufgabe vum Léierpersonal a vun alle Leit, déi d’Kanner an de Schoulen an Accueil-
Strukturen encadréieren, staark verdannert a si musse ganz vill administrativ Demarchen am
Fall vun engem positive Schiler iwwerhuelen. Esou ass am Cycle 1 virgesinn, datt am Fall vun
engem ,Cas contact” d’Eltere warend enger Woch moies doheem e Schnelltest maachen.
Wann dése positiv ass, mussen d’Elteren dat der Léierpersoun mellen. Dono muss dann
d’Léierpersoun d‘Santé, de Schoulcomité, d‘Regionaldirektioun an all aner Elteren aus der
Klass informéieren. Hei geet ganz vill Zait verluer, an dar d’Léierpersonal sech net ém d’Kanner
kémmere kann.

An désem Kontext géif ech gare folgend Froen un d’Regierung stellen:

1. Deelt d’Regierung d’Meenung, datt dés Demarchen dem Léierpersonal ze vill Zait
ewechhuelen, an dar et sech net ém den Encadrement vun de Kanner kémmere kann?

2. Wajo, ass d’'Regierung bereet, e Mail-System oder eng App z‘entwéckelen, bei deem
all déi Concernéiert direkt informéiert ginn, soubal Eltere mellen, datt hiert Kand
positiv ass?

3. Et kann ee feststellen, datt op der Homepage vum Educatiounsministére, op
dar sécherlech vill Eltere sech informéieren, nieft de Mesuren, déi aktuell a Kraaft sinn,
och nach eng ganz Rei Informatioune stinn, déi net méi aktuell sinn an domat zur
Konfusioun kénne bdidroen. Ass d’'Regierung bereet, kuerzfristeg d’'Homepage esou ze
gestallten, datt just nach déi aktuellst Mesuren ofzeruffe sinn?

Har President, ech bieden lech main déifste Respekt unzehuelen.

Max Hengel
Deputéierten



Lt

o LE GOUVERNEMENT
DU GRAND-DUCHE DE LUXEMBOURC
Ministére de 'Education nationale,

de 'Enfance et de la leunesse

Antwert vum Minister fir Educatioun, Kanner a Jugend, Claude Meisch, op d’parlamentaresch Fro
Nr. 5622 vum honorabelen Har Deputéierte Max Hengel

Ad 1) an 2)

Bedéngt doduerch, datt d’Autoschnelltester am Cycle 1 virun der Schoul doheem an net wéi an de
Cyclen 2-4 an der Schoul realiséiert ginn, kénnt et zu enger énnerschiddlecher Virgoensweis a puncto
Deklaratioun vum Testresultat.

Vu datt d’Eltere vun de Schiilerinnen a Schiiler aus dem Cycle 1 am Fall vun enger Partizipatioun vun
hirem Kand um Testdispositif, dee vu Saite vun der Schoul proposéiert gétt, d'Tester doheem
realiséieren, ldit et op der Hand, datt dés am Fall vun engem positive Resultat vun engem
Schnellselbsttest vun hirem Kand esouwuel d’Direktioun vun der Santé wéi och den Titulaire de classe
heiriwwer informéieren.

Vu d’Upassung vum sanitaren Dispositif an de Schoulen, muss den Titulaire de classe d’Elteren, déi um
Testdispositif, deen an de Schoulen ugebuede gétt, deelhuelen, eenzeg doriwwer informéieren, datt
wiarend enger Woch een Testing renforcé duerchgefouert gétt an de Schiiler déi néideg Unzuel u
Schnellselbsttester mat heem kritt.

Zousatzlech informéiert den Titulaire de classe d’'Regionaldirektioun ausserhalb vun de Schoulstonnen
iwwert dee positive Fall a senger Klass. D’Informéiere vun den Elteren an d’Matheemgi vun de
Schnellselbsttester kann am Virfeld preparéiert ginn, esou datt keng negativ Repercussiounen op den
Encadrement vun de Schiilerinne a Schiiler entstinn.

Vu den Artikel 16 vun der Loi modifiée du 6 février 2009 relative a I'obligation scolaire ass et un den
Elteren, fir den Titulaire de classe iwwert d’Absence vum Kand ze informéieren an deemno kann dés
Kommunikatioun net via een automatiséierte Mailingsystem assuréiert ginn.

Ad 3)

Déi zoustdnneg Servicer aus mengem Ministere si beméit, d’'Informatiounen op eisem Internetsite
konstant a jour ze halen. Wann den Dispositif sanitaire adaptéiert gétt oder aner Mesuren am Kontext
vun der COVID-Kriis gednnert ginn, ginn d’Informatiounen um Site esou séier wéi méiglech
aktualiséiert. Dobai kann et an Ausnamefall virkommen, datt et zu engem kuerzen, zaitlechen
Decalage kénnt. Dat kann engersaits doduerch bedéngt sinn, datt nei Mesuren schonn annoncéiert
ginn, déi aktuell Mesuren awer parallel nach en vigueur bleiwen, bis dat neit Gesetz a Kraaft trétt.

Doriwwer eraus hélt och d’lwwersetzung vun de Frequently asked questions, déi um Site a fénnef
Sproochen ugebuede ginn, eng gewéssen Zdit an Usproch, déi awer natierlech esou kuerz wéi
méiglech gehale gétt.



All Kommunikatiounen um Site si kloer datéiert, esou datt de Lieser se zaitlech areie kann.

Létzebuerg, den 8. Maerz 2022

De Minister fir Educatioun,
Kanner a Jugend

(s.) Claude MEISCH

